O galego no humor

FEDERICO PEREZ REY

Asesor lingiiistico de series televisivas e guionista de programas de humor

Cun titulo tan xenérico coma este, poderiamos botar horas e horas falando, poderiamos
escribir ringleiras e ringleiras de palabras, poderiamos facer milleiros e milleiros de
reflexions, e nunca dariamos acabado. Mais non se trata agora de revisar as diversas
manifestacidns humoristicas que poidan existir, nin de facer un ensaio antropoldxico,
cultural ou social sobre o que ¢ ou non humor galego. Tratase de analizar o papel que
a nosa lingua xoga nun terreo tan particular como ¢ o do humor.

Evidentemente, o humor pode manifestarse e transmitirse de moi diversas maneiras.
A través da literatura, do teatro e todas as suas manifestacions (monologos etc.), da
banda desefiada, do cinema, da television... E nesta tltima canle ¢ na que nos imos
centrar, xa que ¢ o medio en que vefio traballando durante os ultimos anos, ben sexa
como asesor lingliistico, ben como guionista.

Ademais doutras producions non estritamente humoristicas, colaborei en series cun
importante compofiente de comedia, asi como en programas exclusivamente comi-
cos. Cando falamos de humor e de comedia, estamos falando tamén de desenfado, de
falta de seriedade, dun certo descontrol... E semella como que, no eido da lingua, hai
menos limites, isto é, mais licenzas 4 hora de empregar mecanismos para facer rir.
Evidentemente, un programa de humor non ¢ un telexornal, ainda que 4s veces teflamos
dabidas. Mais, o feito de que o humor tefia ese arrecendo a informalidade, mais non
nos exime de empregar o idioma correctamente.

Ainda que ¢ moi complicado definir con claridade un tipo de lingua caracteristica
nestas producidns, si que compre salientar que, de cando en vez, se dan casos que se

acaban convertendo en modelos. Estamos afeitos a oir xente que fala e se expresa
coma alguns dos personaxes que aparecen nas series e nos programas da Galega.
Cando menos, si que repiten frases ou construcions caracteristicas deses personaxes.
E por que acontece isto? Na mifia opinidn, esta circunstancia, aparentemente arbitra-
ria ou que pode ter que ver mais con motivos artisticos e de interpretacion, vén ser
tamén un trazo identificativo, unha caracteristica clara da importancia que o idioma
xoga dentro do xénero humoristico. Os espectadores, os ointes, a xente, en xeral,
vense reflectidos no xeito de falar dos personaxes, senten como suas as expresions
que escoitan. En definitiva, a fala que se emprega non lles ¢ allea.

Mais, desafortunadamente, non sempre ¢ asi. En moitas ocasions, podemos compro-
bar como o xeito de falar de certos personaxes ou o ton expresivo da propia serie
resulta alleo para o espectador. Son eses casos en que, sen saber moi ben por que, non
nos identificamos co que estamos a ver. Antes dicia desafortunadamente, porque é
este un feito que se vén repetindo durante os tltimos anos con moita frecuencia. Agas
algunhas produciéns en que se dan mostras de autenticidade, de frescura idiomatica,
de dominio do galego, considero que se estd a producir unha perda considerable da
expresividade que a lingua ten de seu. A cada paso, son mais frecuentes producions en
que podemos escoitar calcos do espafiol, traducions literais de expresions alleas ao
galego (espafiol, inglés etc.), construcions sintacticas propias doutras linguas... E
non sei se ¢ este un problema de dominio do idioma, de rexeitamento, de despreocu-
pacioén 4 hora de escribir por parte dos guionistas ou doutros factores que descofezo.
O que si me parece € que ¢ unha situacion que non ten moito xeito: estase a perder
grande parte da expresividade que o galego ten. E se perdemos isto, non estamos
perdendo case todo? Porque unha lingua é algo mais que catro palabras bonitas, é
algo mais ca axdéuxere, bolboreta. ..

Mais sigamos polo carreiro da comedia. Para a mifia idea, a ninguén se lle escapa que
os xéneros televisivos norteamericanos, pasados despois ou non polo filtro espafiol,
xogaron e Xogan un papel determinante na evolucion do galego e da television en
Galicia. Xéneros como a comedia de situacion ou sitcom, a stand-up comedy, os late
nights etc. exerceron unha influencia moi importante nas series € nos programas galegos
de humor, nalguns casos, ata o extremo de prescindir do particular xeito que temos os
galegos de contar as cousas. E paréceme que isto é un erro, porque o galego ten
mecanismos suficientes para ser empregado en calquera rexistro. E mais, non pode-
mos esquecer que vivimos nun lugar concreto, cunha forma de ser concreta, cuns
trazos culturais que nos fan diferentes doutras realidades, cunha lingua que reflicte
todas esas peculiaridades nosas... E no caso dalgunhas series de humor, botase de
menos todo isto, toda a riqueza expresiva do galego, todos os recursos que posue para

comunicar ¢ transmitir. Cando falamos de ironia, de retranca, de dobres intencidns,
estamos falando de maneiras de facer humor moi propias dos galegos. E estas
expresions de humor tefien o seu soporte na lingua.

Desde que, alé por 1985, naceu a Television de Galicia, foron moitas as producions
televisivas que tiveron e tefien como eixo fundamental o humor: series de ficcion,
programas de humor, concursos, comedias de situacion etc. Non fai falta facer agora
un recordatorio de todas elas, mais seguro que nos vefien 4 cabeza exemplos como
Mareas Vivas, Pratos Combinados, Sitio Distinto, aquelas primeiras experiencias de
Mangquifia ¢ Morris con guidons de Chichi Campos, O rei da comedia, Pepe o inglés,
Air Galicia, A familia Pita, Somos unha potenzia, Mdaxima Audiencia, Os Tonechos
etc. Entre todas estas producions, seria practicamente imposible atopar un modelo de
lingua que servise de patrén, e xa non sé no humor, senén no galego en xeral.

Mais gustariame centrarme agora nunha producion que vén formando parte da pro-
gramacion da Galega nos Ultimos anos e da que se ten falado moito, para ben e para
mal. Agora imaxinade: se xuntamos, daquela maneira, un home que fala galego da
Marifia lucense e unha muller que se expresa como o fan na comarca de Verin, que
nos pode sair de ai? Pois poder pddennos sair moitas cousas, mais a realidade ¢ un
fillo que fala con seseo e gheada, ademais doutras caracteristicas propias da zona de
Muros. Parece un chiste, non? Pois non, son os Tonechos. Asi que, se o que pretende-
mos é crear un modelo de lingua oral, non son eles precisamente o paradigma.

Dos Tonechos, do seu humor e da sia maneira de expresarse téfiense dito moitas
cousas. Tanto en foros de internet coma na prensa, puiden recoller algunhas opinidns
que creo que nos poden axudar a analizar este caso. Ai van algunhas:

Cada vez mais, os humoristas ou pseudo-humoristas que vemos na Television
de Galicia, por exemplo, se parecen mais com os seus colegas espanhois. Cada
vez mais, renunciam ao nosso humor tradicional, retranqueiro ou iroénico, cheo
de segundas intengoes, galego, para cairem no humor espanhol, mais directo e
explicito (por dizermo-lo dalgunha maneira), bem diferente.

O caso dos Tonechos é de vergonha, humor vulgar e com um desprezo absoluto
pola lingua.

Outra opinién que me chamou moito a atencidén por algunha comparacion que fai é
esta:

E, dende logo, que quiten os Tonechos. Fomentan unha asociacion implicita do
galego coa paifocada e o humor mais chocalleiro (coma o de Moncho Borrajo,
por exemplo) dificilmente sostibel hoxe en dia. Por moito que no pasado algun
asisado comentarista d’A Nosa Terra concluise que os Tonechos eran a
quintaesencia do humor nacionalpopular, s6 desprezados por sefioritos castelans,
imbéciles e escuros.

E, por ultimo, outra achega, nesta caso, mais centrada no aspecto lingiiistico, que ¢ o
que nos toca:

Personaxes coma os Tonechos e incluso series tipo Pratos Combinados etc. vefien
confirmar o parvo que pode parecer un falando galego (cosa que no sucede si
hablamos el castellano, claro). Fraco favor lle fan 4 nosa lingua, dende logo.
Polo dia, a Xunta inviste na educacion dos nosos rapaces e pola noite dalles
circo coma no tempo dos romanos. Na TVG temos os dous extremos, o galego
aséptico dos presentadores dos telexornais e logo toda esa chabacaneria.

Ben, pois, sen entrarmos agora en debates exclusivamente tematicos, sobre calidade
artistica, sobre o que ¢ ou deixa de ser humor chocalleiro e pailan fronte a humor
intelixente, creo que estas consideracions nos dan varias pistas para analizar o galego
dos Tonechos. Pode que, como dixemos antes, non haxa unha unificacién do idioma
debido a que cada un fale segundo se fala na zona de que provén, ou haxa un uso, por
veces esaxerado, de castelanismos. Mais, de ai a «manifestar un desprezo absoluto
pola linguay, ainda queda moito. Ou acaso a fonética, os usos de construcions propia-
mente galegas, a fraseoloxia empregada... non forman parte da lingua? A riqueza
idiomatica e a autenticidade que se desprende do galego dos Tonechos non me parece
precisamente que «vefia confirmar o parvo que pode parecer un falando galego».

Se algunha critica se lle pode facer, na mifia opinion, ao galego que empregan estes
personaxes ¢ a lixeireza & hora de empregar castelanismos. O uso destes non ten
xustificacion de ningln tipo. Ainda asi, gustariame diferenciar os castelanismos, so-
bre todo 1éxicos, que se empregan por falta de atencion, por despreocupacion, por
seren castelanismos moi presentes nos usos cotians, daqueles que se utilizan dun xei-
to mais consciente, isto é, para salientar ou darlle mais énfase ao que se esta dicindo.
Non ¢ que estes segundos sexan mais perdoables, mais si que forman parte dun xeito
de falar moi caracteristico. Digamos que son trazos propios dos personaxes. E mais,
ainda que sexan expresions ditas en castelan, soan a galego. E esa ¢ a clave dos Tone-
chos, que soan a galego. Porque, cando se fala de castelanismos, parece que, unica-
mente, existen os que son de tipo Iéxico. E logo a fonética? Sen medo a trabucarme,

atreveriame a dicir que un dos grandes problemas do galego actual € o castelanismo
fonético. Cada vez escoitanse con mais frecuencia na television casos e casos en que
se enuncian palabras galegas con acento espafiol: as vogais medias andan bailando
pola palabra adiante e xa non se sabe se son abertas, pechadas ou neutras, os enes
velares alveolizanse, o xe non queda elegante (a non ser que falemos en inglés, claro,
que ai si que todo o mundo sabe dicir She is the one), a entoacion, de Madrid e arredo-
res, € moitos outros exemplos mais. Semella como que a ninguén lle importa, non
interesa, s a catro talibans do idioma e aos lingliistas que traballan nas series e na
television. Meus pobres, nin que inventaran eles as abertas e as pechadas.

Sei que este comentario final foxe un pouco do que nos tivo ocupados, mais creo que
¢ algo que non cdmpre esquecer. Como non compre esquecer tamén a esencia dunha
lingua, a stia expresividade, a stia autenticidade. Con isto non digo que haxa que
rexeitar influencias foraneas, todo o contrario, mais o filtro final ten que ser o galego.

E para rematar, como dixo Castelao nunha das stas Cousas da vida, «que Dios vos
dea humor, benditifios, € non n’os ollos!».



